
REPUBLIKA E SHQIPERISE

KOMISIONI QENDROR I ZGJEDHJEVE

V E N D I M

PËR SHQYRTIMIN E KËRKESËS SË PARTISË DEMOKRATIKE PËR PROCEDURAT E BASHKIMIT TË QV-së 1182, NGA KRYETARI I KOMUNËS KALA E DODËS, QARKU DIBËR
Komisioni Qendror i Zgjedhjeve në mbledhjen e datës  13.06.2013, me pjesëmarrjen e:
Lefterije
LUZI (LLESHI)-

Kryetare

Hysen 

OSMANAJ-


Anëtar

Klement
ZGURI-


Anëtar

Vera

SHTJEFNI-


Anëtare

Shqyrtoi çështjen me

OBJEKT:
Shqyrtimi i kërkesës së Partisë Demokratike për procedurat e bashkimit të QV-së 1182, nga Kryetari i Komunës Kala e Dodës Qarku Dibër
BAZË LIGJORE: 

Neni 23, pika 1 germa “a”, neni 51 pika 2, neni 56 pika 4 dhe neni 62, pika 7 dhe 11 i ligjit të Ligjit nr. 10019, datë 29.12.2008 “Kodi Zgjedhor i Republikës së Shqipërisë”, i ndryshuar dhe udhezimi nr. 1, datë 12.12.2012 “Për mënyrën e ngritjes dhe caktimit të vendndodhjes së qendrave të votimit dhe përgatitjen e hartës së njësisë së qeverisjes vendore për zgjedhjet” 
KQZ pasi shqyrtoi kërkesën e paraqitur dhe dëgjoi diskutimet e përfaqësuesve të partive politike,
V Ë R E N
Kryetari i Komunës Kala e Dodës, Qarku Dibër me shkresën Nr.4471 prot, datë 15.05.2013, ka sjellë në KQZ informacion mbi numrin e zgjedhësve për cdo qendër votimit dhe vendndodhjen e tyre. Sipas këtij informacioni Komuna Kala e Dodës ka 7 qendra votimi.

Partia Demokratike me shkresën Nr.4976, datë 28.05.2013 pretendon që Kryetari i Komunës Kala e Dodës ka bashkuar qendrën e votimit Nr.1182 Qendrën e votimit nr.1180, në kundërshtim me dispozitat e Kodit Zgjedhor dhe konkretisht me nenin 62, pika 7.

Nga informacioni që Komisioni Qendror i Zgjedhjeve disponon rezulton që në zgjedhjet për organet e qeverisjes vendore të vitit 2011, Komuna Kala e Dodës ka pasur 8 qendra votimi, ndërsa për zgjedhjet për Kuvendin të datës 23 Qershor 2013 Komuna Kala e Dodës ka 7 QV. 

Referuar shkresës së paraqitur nga Partia Demokratike QV 1182 (2011, 149 zgjedhës) është bashkuar me QV 1180 (2011, 180 zgjedhës). Këtë fakt e ka konfirmuar dhe Kryetari i Komunës. Gjithashtu dhe ekstrakti i përbërësve zgjedhorë i datës 3 Janar 2013.
Bashkimi i këtyre dy QV eshtë bërë pasi të dyja kanë numër zgjedhësish më të vogël së 200 dhe asnjëra prej tyre nuk mund të qëndrojë si zonë qendre votimi më vete. Qendra e Votimit 1180 është në një distancë të largët nga QV 1182, më tepër se 5 Km si parashikon neni 62, pika 7 e Kodit Zgjedhor dhe sic konstatohet dhe në hartën e ndarjes administrative të Komunës, për të shkuar në QV 1180 janë dhe dy QV të tjera.

Kodi Zgjedhor në nenin 62 pika 7 të tij ka përcaktuar qartë që;

Kur  një zonë qendre votimi ka më pak se 200 zgjedhës, kryetari i njësisë së qeverisjes vendore vendos që ajo t’i bashkohet zonës së qendrës së votimit me numër më të madh zgjedhësish,  më të afërt dhe me mundësi komunikimi rrugor. Si rregull, qendra e re e votimit nuk është më larg se 5 km nga qendra e votimit që shkrihet për zonat rurale. Në rast se nuk është e mundur të zbatohen të dy kriteret e mësipërme, kriteri i numrit minimal të zgjedhësve ka përparësi.
Gjithashtu udhëzimi Nr.1, datë 12.12.2012 i Komisionit Qendror të Zgjedhjeve në nenin 4, pika 1, ka përcaktuar që kur  një zonë qendre votimi ka më pak se 200 zgjedhës, kryetari i njësisë së qeverisjes vendore vendos që ajo t’i bashkohet zonës së qendrës së votimit me numër më të madh zgjedhësish,  më të afërt dhe me mundësi komunikimi rrugor. 

Nga shkresa e Kryetarit të Komunës konstatohet qartë që procedurat që janë ndjekur për bashkimin e QV 1182 dhe 1180 nuk kanë respektuar dispozitat e sipërcituara.

Nisur nga fakti se të dyja këto zona të qendrave të votimit kanë më pak se 200 zgjedhës në bazë të dispozitës së sipërcituar neni 62, pika 7 këto qendra votimi duhet ti bashkohen zonës së qendrës së votimit me numer më të madhë zgjedhësish, më të afërt dhe me mundesi komunikimi rrugur që nisur nga hartat e njësisë vendore rezulton se QV nr.1180 e plotëson kushtin për tu bashkuar me QV nr. 1179 e cila është më afër ka mundësi komunikimi dhe nr më të madh të zgjedhësve dhe QV nr.1182 plotëson kushtin për tu bashkuar me QV nr.1183 e cila është më afër ka mundësi komunikimi rrugor dhe ka numrin më të madh të zgjedhësve.
Përveç sa më sipër KQZ konstaton faktin se ndryshimi i bashkimit të QV nr.1189 dhe 1182,  do të sillte detyrimisht dhe ndryshim të listës së zgjedhësve të këtyre QV, Në bazë të nenit 56, pika 5 të Kodit Zgjedhor listat e zgjedhësve nuk mund të ndryshohen në asnjë rrethanë dhe për asnjë shkak pas afatit të parashikuar në pikën 1 te nenit (40 ditë para datës së zgjedhjeve) Programi kompjuterik nuk lejon asnjë ndryshim në listën e  zgjedhesve.
Në këto kushte dhe pse pretendimet e Partisë Demokratike në lishje me bashkimin e QV nr.1180 dhe 1182 janë të drejta, KQZ nuk mund të ndryshojë bashkimin e tyre pasi ka kaluar afati 40 ditë para datës së zgjedhjeve.

Kryetari i Komunës Kala e Dodës, përvec shkeljes së dispozitave të sipërcituara, me veprimet e tij ka cenuar rendë dhe të drejten kushtetuese të drejtën e votës, të zgjedhësve të kësaj Komune. Duke qene se zgjedhesit e QV-së nr.1180 dhe nr. 1183 do tu duhët të votojnë në një largësi të madhe nga vendbanimi i tyre mundesi apër të ushtruar të drejtën e votës është me e vogël. 
Në këto kushte Kryetari i Komunës Kala e Dodës me veprimet e tij ka sjell dëmtim të interesave legjitime të qytetarëve duke konsumuar vepren penale të shpërdorimit të detyrës të parashikuar në nenin 248 te Kodit Penal. Ndaj Kryetarit të Komunës Kala e Dodes KQZ ka vendsor me vendimin nr.49, datë 22.02.2013 sanksionin administrativë, gjobë në masën 50 000 mijë lekë. Kryetari i njësisë së qeverisjes vendore, Komuna Kala Dodes, Z.Bajram Himallari, nuk ka solli fare informacion në KQZ  brenda afateve ligjore të përcaktuar në nenin51,të Kodit Zgjedhor, dhe të nenin 9 pika 10, të Udhzimit nr. 2 datë 12.12.2012.. Në kushtet kur informacioni i caktuar në dispozitat e mësipërme ishtë shumë i rëndësishem në procesin e përgatitjes së bazës materiale zgjedhore për çdo zonë zgjedhore dhe qendër votimi, Komisioni Qendror i Zgjedhjeve, çmoi se shkelja e dispozitave të Kodit Zgjedhor dhe akteve nënligjore të nxjerra në zbatim të tij nga Kryetarët e Njësive të  Qeverisjes Vendore, në këtë rast përbënte kundravajtje administrative.

 KQZ në mbështetje të nenit 21, pika 20, nenit 171 të Kodit Zgjedhor, nenit 281, të Kodit të Procedurave Penale si pasojë e përsëritjeve të vazhdueshme të shkeljeve të dispozitave të Kodit zgjedhor, duke sjell pasoja për qytetarët, duhet të bëjë kallzim për ndjekje penale ndaj shtetasit Bajram Himallari, me detyrë Kryetar i Komunës Kala e Dodës. 
 PËR KËTO ARSYE

Bazuar në neni 23, pika 1 germa “a”, neni 51 pika 2, neni 56 pika 4 dhe neni 62, pika 7 dhe 11 i ligjit nr. 10019, datë 29.12.2008 “Kodi Zgjedhor i Republikës së Shqipërisë”, i ndryshuar dhe udhezimi nr. 1, datë 12.12.2012 “Për mënyrën e ngritjes dhe caktimit të vendndodhjes së qendrave të votimit dhe përgatitjen e hartës së njësisë së qeverisjes vendore për zgjedhjet”, Komisioni Qendror i Zgjedhjeve;

V E N D 0 S I:
1. Të mos ndryshoj bashkimini e Qendrave të Votimit 1180 dhe 1182 të ZAZ nr. 18, Komuna Kala e Dodës.
2. Të bëj kallzim penal ndaj shtetasit Bajram Himallari në Prokurorinë e Rrethit Gjyqësor Peshkopi.
Ky vendim hyn nё fuqi menjёherё.
Kundёr kёtij vendimi mund tё bёhet ankim nё Kolegjin Zgjedhor, pranё Gjykatës sё Apelit Tiranё, brenda 5 ditёve nga shpallja e kёtij vendimi

